
 Soalan

 Tolong uzar jelaskan. Jangan
sampai ramai agen Islam termakan duit riba atau sebagainya. Tolong buat kajian
terperinci tentang komisen yang agen dapat. Ramai agen yang rasa selesa dengan apa
yang mereka dapat, komisen tetapi hukumnya di sisi Allah tanggung jawab uzar
juga.

 -SOALAN MELALUI RUANGAN KOMENTAR-

 Jawapan

 Pertamanya, saya telah jelaskan
hukum bekerja untuk promosi benda haram atau membantu secara direct akan apa jua yang haram adalah
haram, saya telah di pelbagai tempat di web saya. Maka, jika orang tidak
membaca apa yang telah ditulis, ia diluar kuasa dan bukan lagi termasuk di
bawah tanggungjawab saya.

 Secara ringkasnya seperti berikut: 

 a)     
Hukum komisyen yang
diperolehi oleh ejen insuran konvensional adalah HARAM. Demikian menurut
 fatwa Majlis Fiqh Antarabangsa dan
Majlis Fatwa Kebangsaan yang mengharamkan insuran konvensional. Justeru, setiap
individu yang menjadi ejen adalah dikira mempromosi benda haram dan mengambil
upah atas kerja tidak halal tersebut.

  

 Amat malang
juga, apabila saya dapati terdapat sebahagian ejen-ejen Takaful yang meletakkan
DUIT sebagai satu-satunya matlamat dan target mereka, menyebabkan dalam masa
yang masa mereka SUDI DAN SANGGUP menjadi ejen kepada insuran riba
konvensional. 

  

 Mereka ini tidak
lain, boleh dianggap bermain-main dengan hukum sehingga boleh memberikan
pilihan kepada pelanggan sama ada ingin yang halal atau yang haram. Bolehkah
diberi pilihan sedemikian?

  

 Allah swt
menyebut :-

 وَلاَ تَلْبِسُواْ الْحَقَّ
بِالْبَاطِلِ وَتَكْتُمُواْ الْحَقَّ وَأَنتُمْ تَعْلَمُونَ

 Ertinya
: Dan
janganlah kamu campur adukkan yang hak dengan yang batil dan janganlah kamu
sembunyikan yang hak itu, sedang kamu mengetahui. ( Al-Baqarah : 42)

  

  

 Adapun, komisyen
bagi ejen-ejen Takaful dan Unit Trust bagi apa yang mereka usahakan sendiri, adalah HALAL. 

  

 Namun, bagi
ejensi Manager yang memperolehi komsiyen bertingkat atau overriding commission, pandangan saya setakat ini masih sama dengan
apa yang saya tuliskan dalam artikel MLM. Iaitu TIDAK DIBENARKAN kecuali apa yang anda usahakan sendiri sahaja.
Hasil yang diperolehi secara automatik dari kerja orang bawahan anda tanpa
sebarang usaha yang langung direct dari  anda, ia adalah TIDAK DIBENARKAN
dan jatuh dalam kategori Syubhat. Apapun, saya pulangkan tanggungjawab fatwa
komsiyen ini kepada Majlis Shariah Saham Amanah Islam dan Takaful masing-masing
untuk membincangkan dengan teliti. Wallahu'alam.
 Bagi sesiapa yang kurang jelas maksud overriding commission ia adalah : 
 
		In traditional sales environments, an override is a commission paid
to managers on sales made by their subordinates, usually calculated as a
percentage of the gross sales commissions earned by the
salesperson. 
	Similarly, in multi-level marketing, agents receive a
commission on sales made by their downline (recruited agents). 






  
 b)     
Hukum komisyen bagi
ejen-ejen saham amanah unit trust yang berunsur riba, haram dan tidak diluluskan oleh Majlis Shariah Suruhanjaya
Sekuriti Malaysia, adalah HARAM secara sepakat ulama. 

  

 Komisyen ejen unit trust YANG DILULUS MAJLIS SHARIAH pula
adalah halal namun tetakluk pula kepada apa yang dijualnya sendiri sahaja. Ia
sama seperti isu ejen Takaful di atas. Wallahu'alam.

  

 Sekian

 Zaharuddin Abd Rahman

 www.zaharuddin.net

 6 Sept 2008 

 5 Ramadhan 1429 H 

